
Punkt 0: Saqqaa

Ilaasortat
Asii Chemnitz Narup (IA)
Charlotte Pike (IA)
Charlotte Ludvigsen (IA)

Harald Bianco (IA)
Inge Olsvig-Brandt (IA)
Rasmine Geisler (IA)
Knud Mathiassen (IA)
Henrik Rachlev (IA)
Randi Vestergaard Evaldsen (D)
Justus Hansen (D)
Mala Høy Kúko (S)
Peter Davidsen (S)
Thiiooq Knudsen (S)
Ane Egede Mathæussen (S)
Jens Kristian Berthelsen (S)
Rolf Pike (S)
Laura Táunajik (S)
Michael Rosing (Sam)



Punkt 1: Oqaluuserisassat akuerineqarneri

 
 
 

Beslutning

Oqaluuserisassat akuersissutigineqarput.

Rasmine: 04A - eqqartorneqalerpat Rasmine suliamut attuumassuteqarpallaarpoq

Nadia: 04C - najukkami ataatsimiititalianut tunngatillugu suliamut attuumassuteqarpallaarpoq.



Punkt 2: Nalunaarutit

2a. Borgmesterip nalunaarutai
 
Justus Hansen (D), Sanarfinermut Avatangiisinullu Ataatsimiititami siulittaasoq
 
Uju Peteren (IA) Meeqqanut Ilaqutariinnullu Ataatsimiititami siulittaasoq:
 
Henrik Rachlev (IA), Meeqqanut Atuarfeqarnermullu Ataatsimiititami siulittaasoq:
 
Charlotte Ludvigsen (IA) Suliffieqarnermut Isumaginninnermullu Ataatsimiititami siulittaasoq:
 
 

Beslutning

2a.

1. Aggustip ulluisa 30-anni kommunimik qaninnerusumik suleqateqarnissaq anguniarlugu, borgmesterip IMAK-ip
siulittaasua kaffisoqatigalugu ataatsimeeqatigivaa.

2. Aggustip ulluisa 31-anni Sermersooq Business Council 2018-imi ileqquusumik pingajussaa ataatsimiippoq.

3. Namminersornerullutik Oqartussat eqqunneqarneranit ukiut 40-nngortorsiorneranut, Namminersorlutik Oqartussat
eqqunneqarneranit ukiut qulinngortorsiorneranut aamma Kuupik Kleistip naalakkersuinermik suliaqartutut ukiunik 30-
nngortorsiorneranut atatillugu nalliuttorsiornermik atuakkiassatut saqqummersitsinissamut tapiiffigineqarnissaq pillugu
Tusagassiorfik Sermitsiaq AG-mit qinnuteqaat ingerlatsivimmi juunip ulluisa 17-ianni tiguneqarpoq. Siusinnerusukkut
Tusagassiorfiup Sermitsiap atuakkiornissamut suliniutaa ”Sallak - Lars Emil Johansen, Kalaallit Nunaanni politikkimi
asseqanngitsoq” kommunimit aningaasaleeqataaffigineqarpoq taamaattumik qinnuteqaat una maannakkut pineqartoq
akuersissutigineqassasoq borgmesterimit aalajangiunneqarpoq 20.000 koruunillu missaanni aningaasaliiffigineqassasoq.

4. Akunnerup naanerani septembarip ulluisa arfineq-aappaaniit qulingiluaata tungaanut Borgmesteri aamma
Qeqertarsuatsiaanit Kapisilinniillu nunaqarfimmi aqutsisut Kapisilinnut tikeraarput. Innuttaasut septembarip ulluisa
arfineq-pingajuanni ataatsimiisinneqarput. Sammisat makku eqqartorneqarput: Nunaqarfimmi aqutsisut pisinnaatitaaffii
atuuffiilu, 2018-imi nunaqarfiit isumasioqatigiinnerat, unnukkut atuartitsisalernissamik kissaateqarneq, Kommuneqarfik
Sermersuumi nunaqarfinni innuttaasut oqallittarfiat aammalu Kapisillit siunissaat takornariaqarneq ilanngullugu pillugit
innuttaasut eqqarsaataannik kissaataannillu unnuk naggaserneqarluni.

5. Septembarip ulluisa qulinganni Borgmesteri Peqqissutsimut Naalakkersuisumit, Doris Jakobsen Jensenimit
ataatsimiigiaqquneqarpoq. Naalakkersuisup Arsummi innuttaasunik ataatsimiisitsinini aamma sukkornermut aamma
inuunerissartarfimmut NOVO-p suliniutaanik ataatsimeeqateqarnini ilisimatitsissutigivai.

6. Nuummi najukkami ataatsimiititaliamik pilersitsinissaq pillugu Nuummi innuttaasunik sullissivimmi paasissutissiilluni
ataatsimiisitsineq septembarip ulluisa qulinganni ingerlanneqarpoq. Innuttaasut takkuttut 40-t missaanniipput ilaatigullu
najukkami ataatsimiititaliamut qinersineq, ataatsimiititaliap suliassai kiisalu Kommunalbestyrelsimik suleqateqarneq
pillugit saqqummiivigineqarlutik. Paasissutissiilluni ataatsimiisitsinermi Borgmesteri, Borgmesterip tullia siulleq Randi
Vestergaard Evaldsen kiisalu Siumumi suleqatigiinni siulittaasoq Peter Davidsen peqataapput. Tamatuma saniatigut,
septembarip ulluisa aqqarnani, Borgmesteri agguaavoq kiisalu, Kommunalbestyrelsimut ilaasortat ilaat Nuuk Centerimi
aamma Qinngutsinni Brugsenimi najukkami ataatsimiititaliap pilersinnissaanut pilerisaaralutik angalaarput.

7. Septembarip ulluisa aqqarnani Borgmesterip Katuap siulersuisuini siulittaasoq, Katuap pisortaa aamma
Kultureqarnermut Naalakkersuisoq, Vivian Motzfeldt, ataatsimeeqatigivai. Ataatsimiinneq illumik piginnittut attartortullu
akornanni ilisimatitseqatigiinnertalik eqqartueqatigiinnertalillu pisortatigoortuunngilaq. Naggataatigut illumik piginnittut
attartortullu suleqatigiinnermi periaasissaat eqqartorneqarpoq.

8.Septembarip ulluisa aqqaneq-aappaanni Nunat Avannarliit Siunnersuisoqatigiiffiat Borgmesterimit Nuummut
tikilluaqquneqarpoq. Inatsisartut Siulittaasoqarfiat suleqatigalugu Nunat Avannarliit Siunnersuisoqatigiiffiata
aaqqissuussaani Katuami ilassinnittoqarnerani Borgmesteri tikilluaqqusivoq. Nunat Avannarliit Siunnersuisoqatigiiffiat
aatsaat siullermeerluni Nuummi ataatsimiippoq.

9. Septembarip 24-ianni borgmesterip Kommune Kujallermi, Qeqqata kommuniani (videokonferencekkut), Avannaata
Kommuneani borgmesterip tullia siulleq aamma Kommune Qeqertalik-mi borgmeseteri pitsaasumik



oqaloqatigiinnertalimmik ataatsimeeqatigai. Tamanna aaqqissuunneqarpoq politikkikkut ataqatigiissaarisartoqatigiit
septembarip 25-ianni atatsimiinnerannut atatillugu.

10. Septembarip 25-ianni politikkikkut ataqatigiissaarisartoqatigiit Nuummi ulloq naallugu ataatsimiipput. Taamaasilluni
Nuna tamakkerlugu eqqakkanut ataatsimoortumik aaqqiissuteqartoqarnissaa pillugu pingaarutilimmik aalajangiisoqarpoq,
tassunga ilanngullugu aaqqissuussinermut nukissiuuteqarnermillu pitsanngorsaaneq. Kommunit akornanni nuna
tamakkerlugu eqqagassalerinermi ataatsimoortumik aaqqiissuteqarnissaq pillugu ataavartumik oqaloqatigiittarnikkut,
politikkikkut ataqatigiissaarisartoqatigiinni ataatsimeeqatigiit tamarmik isumaqatigiissutigaat, kommunit
eqqagassalerinermi ataatsimoorussamik selskabiliussasut, nuna tamakkerlugu eqqagassalerinermi
aaqqiissuteqartoqarnissaa ingerlatsisoqarnissaalu siunertaralugit. Pingaartumik peqqinnissaq avatangiisillu
eqqarsaatigalugit, tamakkiisumik isumaqatigiissutigineqarpoq, sumiiffinni eqqagassaleriviit annikitsukkuutaat
qimakkiartuaarneqarnissaat nukinginnarsisoq, taarsiullugulu Kalaallit Nunaanni ikuallaavinnik angisuunik naammattumik
uninngatitsivittalinnik pilersitsisoqassasoq.

11. Septembarip ulluisa 26-anni aamma 28-anni Inuusuttut Kommunalbestyrelsiat Nuummi ataatsimiippoq. Inuusuttut
Kommunalbestyrelsiata ataatsimiinnerisa siullersaraat. Ataatsimiinnissamut pilersaarut workshoppinik assigiinngitsunik
imaqartinneqarpoq ilaasortallu pingaartitatik immikkut oqaluuserivaat tamatumalu kingorna pingaarnersiuinerminni
pingaartitat pingasut toqqarlugit. Septembarip ulluisa 28-anni nal. 15.00 Kommunalbestyrelsip Ataatsimiittarfiani
ataatsimiinneq Inuusuttut Kommunalbestyrelsiannit saqqummiinertalimmik naggaserneqarpoq, tassanilu
pingaarnersiukkatik pingasut Kommunalbestyrelsimut innersuussutitut saqqummiullugit.

Pingaarnersiukkatut anguniakkat pingasut Kommunalbestyrelsimut innersuussutigisaat makkuupput:

1.Arsaattarfiit nutaanik måleqalissasut. Målit inuppassuarnit atorneqartarput, kisiannili målit arlallit aserorsimapput.
Atuarfiit atuartitsissutit assigiinngitsut pillugit imminnut unammissapput. Ajugaasut paasisassarsiorlutik
angalanissamut atugassanik aningaasannassinnaapput.
Illoqarfinni nunaqarfinnilu meeqqat sumiginnagaanermik atugaqartinneqarsimasut pitsaanerusumik
ikiorneqartarnissaat. (Ilaqutariit cafeertinneqartalerlutik)
Kommunalbestyrelsip tulliani ataatsimiinnissaanut inuusuttut kommunalbestyrelsiannit ataatsimiinnertaa
ilisimatitsissutigalugu, ataatsimiinnerup naatsumik nalilersornera, minnerunngitsumillu Kommunalbestyrelsimut
innersuussutit pingasut taakkulu politikkikkut suliarineqarnissaannut qanoq malitseqartinnissaannut
siunnersuusiortoqarluni suliamik saqqummiussassaliortoqassaaq. Siunnersuutaasut pingasut 2019-imut
missingersuutit aappassaaneernissaannut saqqummiunneqarumaarput.

12. Septembarip ulluisa 27-ianni Dansk Industri Kommuneqarfik Sermersooq aamma Siorarsiorfik A/S suleqatigalugit,
Nuuk City Development (Siorarsiorfik) pillugu isumasioqatigiissitsivoq.  Isumasioqatigiissitsineq Københavnimi
ingerlanneqarpoq, tassanilu borgmesterip tullia siulleq (borgmesteri sinnerlugu)  Kommuneqarfik Sermersuumilu
kommunaldirektørilu peqataapput saqqummiussisunullu ilaallutik. Isumasioqatigiinnermi pilersaarut uani
takuneqarsinnaavoq www.danskindustri.dk  uku iserfigalugit Konferencer og netværk.  

13. Oktobarip pingajuanni IBA-mut tunngatillugu, Qeqertarsuatsiaani rubinisiorfik pillugu IBA-mik
isumaqatigiissuteqartut akornanni ataqatigiissaarisartoqatigiit ataatsimiissapput. 

14. Piffissami 4.-12. 

15. 17 – 22 Oktbari Ukioq manna Kommuneqarfik Sermersooq Arctic Circle Assembly ingerlanneqarnerani
immikkoortunik marlunnik aaqqissuussissaaq, taakkunani siulleq Issittumi illoqarfinnut nuuttarneq pillugu
isumasioqatigiittoqassalluni ilisimasalinnik najuuttulerlugu, aappaalu tassaassaaq kulturimut tunngasunik pisoqartitsineq,
kommunip kulturikkut pisuussuteqarluartuunera ornitassatullu pissanganartuunera nittarsaanniarlugu. 

 

Justus Hansen (D), SAA siulittaasoq

Upalungaarsimanermut pisortap tullersortaa Steen Boassen sapaatiummat 30. septembari 2018 toqukkut qimaguppoq.
Eqqaaneqarnera ataqqinartuuli.

Nuussuarmi kalaaliaratoqaq isaterneqaleruttorpoq. Sumiiffimmi toqqissisimanngittarnermut annikillisaataassagunarpoq.

Kommunalbestyrelsip sanaartornermi pilersaarutai arlallit naammassineqalerput, tassani ilaatigut pineqarlutik Tasiilami
inissiat qulit, Tiilerilaami illu affarleriiusoq, Kulusummi nipilersornermut ilinniarfik kiisalu Kulusummi Tiilerilaamilu
multibanit.

http://www.danskindustri.dk/


Nuummi ikaartarfik inissinneqarpoq, naammagupporlu.

Tuujummi inissiat 42-t siulliit tiguneqareerput.

Asfaltilerineq qaangiukkiartorpoq. Kommunimi sulisut asfaltilerisartut ukioq manna aamma ullup ataatsip ingerlanerani
suligasuartarnertik kingumut takutikkaluaraat pilersaarutaasut aasap ingerlanerani sialleqattaarsimanera pissutigalugu
tamakkerneqanngitsoorput.

 

Uju Petersen (IA), MIA siulittaasoq

Efterværn pillugu inissiat 15.it pillugit suliat aallartisarneqarput – Unge rådgiverit suliaat allaanngortisarlugit

Angerlarsimaffiup avataanut inissiingikkaluarluni meqqat Ilaqutariillu pitsaasumik sillinneqartaenissaat anguniarlugu
Familierådslagning annertunerusumik atorneqarnissaa siunertaralugu annertusaasoqarpoq.

Meeqqat inuusuttuaqqallu atornerluisut sullinneqalernissaat anguniarlugu illu Saqqarlernut suleqatigalugit
aaqqissueqqinneq ingerlanneqarpoq.

Qallunaat Socialministeriaqarfiani sulisut ataatsimeeqatigineqarsimapput maaninnnerat iluatsillugu

 

Henrik Rachlev (IA), MAA siulittaasoq

Nivi Olsenip sulinngiffeqarnera pissutigalugu 1. septembari aallarnerlugu siulittaasunngorpunga.

Suna tamarmi pissusissamisut ingerlavoq.

Immikkut ittumik marloriarluta ataatsimiippugut, aamma Michael Rosing - Suleqatigiissitsisuneersoq ilaasortanngorpoq.
Tkilluaqquarput.

Missingersuusiornermi isumaqatigiinniarnerit imaannaanngikkaluartut angusat pitsaasuupput.

Pisortaq Helene sapaatip akunnerit tamaasa oqaloqatigisarnissaa anguniagaraara.

 

Charlotte Ludvigsen (IA), SIA siulittaasoq

Ulloq 12. Oktober 2018, Innarluutilinnut tarnimikkullu Nappaatilinnut Immikkoortortaq pingajussaaneerluni OCN-imit

uppernarsaatinik agguaassivoq (Open College Network). Innuttaasut 25-it annertuumik innarluuteqartut OCN-
aqqutigalugu ilinniakkamik ingerlatsisimapput, namminneq najugaqatigiiffimminni imaluunniit

ornittakkami Kammagiit-ni. Isumaginninnermut Suliffeqarnermullu Ataatsimiititaq agguaassinermi najuunnissamut
qaaqquneqarpoq,

Katersortarfimmi tallimanngorneq nal. 15 Utoqqarnik suliassaqarfik suliniummut "Nunani Avannarlerni

Piginnaanngorsaqqiineq" (”Nordisk Arktisk rehabilitering”) ilaavoq, taannalu Nunani Avannarlerni Ministerit
Siunnersuisoqatigiivisa aningaasalerpaat. Suliniummi pingaarnertut siunertaasoq tassaavoq

utoqqarnik piginnaanngorsaanermi misilittakkanik avitseqatigiinnissaq. Suliniut Nunani Avannarlerni Ministerit

Siunnersuisooqatigiivinit 228.000 kr.-nik tunineqaqqammerpoq. Aningaasallu ilai Torshavnimi ukiamut misilittakkanik

avitseqatigiinnertalimmik isumaqasioqatigiinnermut atorneqassapput. Suliniummi peqataasut Kommuneqarfik
Sermersuup saniatigut tassaapput: Arctic Consensus (suliniummik ataqatigiissaarisoq),

Ældre og Handicapforvaltningen Aalborg Kommunimeersoq aamma Helse og

Omsorgstjenesten Tórshavnar Kommunumeersoq.



Kommuneqarfik Sermersuup ilisimatusarnermi suliniut ”Age Arctic” peqataaffigaa, taannalu tassaalluni nunani issittuni

utoqqaliartortarneq pillugu sukumiisumik misissuinermik suliniutit siullersaat. Suliniummut ilaatillugit ukiamut
aallartinneqartussat ilaat tassaavoq puiguttortut qanigisaannut tunngasunik taakkulu

misigisartagaannik misissuineq. Sulisut, innuttaasut qanigisaasullu peqataatinneqassapput.

Aggusti 2017-imut tunngatillugu, Nuummi Angerlarsimaffeqanngitsut ornittagaanni unnuisartut aggusti 2018-imut
sanilliullugit 13,6%- inik amerlanerusimapput. Pingaartumik angutit unnuisartut

amerlanerulersimapput, 2018-imi (aggustip tungaanut ilanngullugulu) 2017-imi unnuisartunut sanilliullugu 2.676-it
unnuisimapput. Arnat eqqarsaatigalugit piffissami tassani unnuisimasut 299-iusimapput.

Ukioq kingulleq angerlarsimaffeqanngitsuuneq pillugu suliniuteqartoqarpoq, innuttaasut isumaginninnikkut

tunniunneqartartunik atornerluisimasutut pasillerneqartut Innuttaasunik Sullissivimmit ’marsertoqarsimanera’-nik

taaneqartartoq atorneqarsimammat. Imaassinnaavoq innuttaasut amerlasuut namminneq inigisaqanngitsutut
nalunaarsimasut (angerlarsimaffeqanngitsutut), taamaasillutillu ikinngutiminni ilaquttaminniluunniit najugalittut
allassimajunnaarlutik. Tiliup ataatsimeersuartitsinissaanut siullermeersumut Novemberip 11.-iani  pisussami siulittaasutut
qaaqquneqarpunga. Ataatsimeersuarnermi Kalaallit Nunaanni Isumaqatigiissutip atuutsilerneqarnissaanut suut
aporfiusinnaanersut aamma inuit innarluutillit pisinnaatitaaffii qanoq nukittorsarneqarsinnaanersut qulaajarneqassapput .
Ataatsimeersuarnermi Nunatsinni innarluutillit pillugit attuumassuteqartut tamaasa katersortinneqassapput Kalaallit
Nunaannilu Inuit innarluutillit pisinnaatitaaffii pillugit isumaqatigiissutip eqqortinniarneqarnera killiffilersorneqassaaq.
Tamatuma saniatigut ataatsimeersuarnermi  siumut isigaluta qanoq iliorluta Inuit innarluutillit pisinnaatitaaffii pillugit
isumaqatigiissutip atornerasigut inuit innarluutillit atugaat pisinnaatitaaffiilu pitsanngorsarsinnaanerlugit
sammineqassapput.

Ataatsimiititaq piffissami 17.-20. aggusti Tasiilamut angalassaaq, aamma nunaqarfiit Kulusuk il.il. tikissavagut.



Punkt 3: Ilisimatitsissutit



Punkt 03A: Nunaqarfimmi aqutsisut isumasioqatigiissinneqarnerat 2018

Beslutning

Ilisimatitsissut tusaatissatut tiguneqarpoq.

Peter Davidsen (S), Siumumiit nunaqarfinni aqutsisut isumasioqatigiinnerannut tunngatillugu malitseqartitsinissap
immikkoortunut sisamanut aggorneqarsimanera iluarisimaarparput.
Tassunga atatillugu nunaqarfinni aqutsisut politikkikkut oqariartuutaat tamakkiisumik ilalerpagut -
malitseqartinneqarnissaat pingaartutut isigigatsigu.
Soorlu:
Bygdepulje pillugu aaqqiissutissatut kissaataat, Inuussutissarsiutinik siuarsaanissaq suliffissanik pilersitsisunik. Il.il.

Taamatuttaaq sanaartornissami aningaasat atorneqanngitsoortut ukiup tullianut (missigingersuusiornissamut)
nuunneqartarnissaat Siumumiit inassutigerusupparput, tassani qulaqqeerniarlugu nunaqarfinni sanaartornissap
ingerlajuarnissaa.

Bilag

Bilag 1_Nalunaarusiaq.pdf

Bilag 2_Malitseqartitsinissamut allakkiaq.pdf

Bilag 3_Program-kal.pdf

Bilag 4_Peqataasut allattorsimaffiat-Deltagerliste DK grl.pdf



Nunaqarfimmi aqutsisut isumasioqatigiissinneqarnerat 2018 
Aalajangiiffigisassaq
J.nr.: 01.10.08 
Suliffeqarfimi Kiffartuussivik –kommunaldirektæri Lars Møller- Sørensen / LMS

Suliassamik eqikkaaneq 
Kommuneqarfik Sermersuup, Nunaqarfimmi aqutsisut isumasioqatigiissinneqarnerat Nuummi 
ingerlappaa ulluni 13-15. maj 2018 "Iliuuseqaqataaneq akisussaaqataani" qulequtaralugu. 

Isumasioqatigiinnermi nalunaarusiaq aammalu malitseqartitsinissamut allakkiaq suliarineqarput. 

Isumasioqatigiinnermit nalunaarusiaq immikkoortunut sisamanut agguarneqarpoq: 1. 
Nunaqarfimmi aqutsisut iluaqutaasut, taaguutaannaangitsut, 2. Nunaqarfinni inuussutissarsiutinik 
siuarsaaneq, 3. Inuttut nukissaqassuseq, inuuneq naleqarluartoq, kulturi uummaarissoq 
naggataatullu 4. Nunaqarfinnut misingersuut, upalungaarsimanermut suliniutit, sanaartugassat 
aammalu teknikkikkut ingerlatsinermi suliniutit. 

Malitseqartitsinissamut allakkiaq qulaani qulequttat sammineqarsimasunut agguataarneqarpoq, 
marlunnullu eqikkaasumik immikkoortinneqarluni: Politikkikkut oqariartuutit aammalu suliniutissatut 
siunnersuutit kissaatillu. 

Aningaasaqarnermut Inuussutissarsiornermullu Ataatsimiititap suliaq ataatsimiinnermini ulloq 19. 
septembari 2018 oqaluuseraa, tassanilu ilisimatitsissut tusaatissatut tiguaat 
Kommunalbestyrelsimullu ilisimatitsissutitut ingerlateqqillugu.

Inassuteqaat
Aningaasaqarnermut Inuussutissarsiornermullu Ataatsimiititap Kommunalbestyrelsimut 
inassuteqaatigaa:

- ilisimatitsissut tusaatissatut tiguneqassasoq

Inassuteqaat 
Suliffeqarfimmut Kiffartuussiviup Aningaasaqarnermut Inuussutissarsiornermullu Ataatsimiititamut 
inassuteqaatigaa:

- Imaqarniliaq tusaatissatut tiguneqassasoq, aammalu malitseqartitsinissamut allakkiaq 
akuerineqassasoq. 
Kommunalbestyrelsimut suliaq ilisimatitsissutitut ingerlateqqinneqassasoq.-

Suliassamik saqqummiussineq 
Kommuneqarfik Sermersuup, Nunaqarfimmi aqutsisut isumasioqatigiissinneqarnerat Nuummi 
ingerlappaa ulluni 13-15. maj 2018 "Iliuuseqaqataaneq akisussaaqataani" qulequtaralugu. 

Isumasioqatigiinnermi nalunaarusiaq aammalu malitseqartitsinissamut allakkiaq suliarineqarput. 

Isumasioqatigiinnermit nalunaarusiaq immikkoortunut sisamanut agguarneqarpoq: 
1. Nunaqarfimmi aqutsisut iluaqutaasut, taaguutaannaangitsut
2. Nunaqarfinni inuussutissarsiutinik siuarsaaneq - takornarialerineq aammalu aalisarnerup 

siuarsarneqarnera
3. Inuttut nukissaqassuseq, inuuneq naleqarluartoq, kulturi uummaarissoq 
4. Nunaqarfinnut misingersuut, upalungaarsimanermut suliniutit, sanaartugassat aammalu 

teknikkikkut ingerlatsinermi suliniutit. 



Malitseqartitsinissamut allakkiaq qulaani qulequttat sammineqarsimasunut agguataarneqarpoq, 
marlunnullu eqikkaasumik immikkoortinneqarluni: 

1. Politikkikkut oqariartuutit 
2. Suliniutissatut siunnersuutit kissaatillu. 

Ulloq siulleq borgmester Asii Chemnitz Naarup-imit tikilluaqqusinermik ”Iliuuseqaqataaneq & 
akisussaaqataaneq” aallarnerneqarpoq aammalu isumasioqatigiinnermi peqataasut Nunaqarfimmi 
aqutsisut aammalu KANUNUPE-p siulittaasua Jens Kristian Therkildsen ilisaritinnerannit. 
Isumasioqatigiinnermi pingaarnertut sammineqarsimavoq quleqataq ” Nunaqarfimmi aqutsisut 
iluaqutaasut, taagutaannaanngitsut”. Ualikkut Nunaqarfimmi aqutsisut kommuni ammasoq 
aqqissuunneratigut innuttaasunik nunaqarfiit pillugit oqaluqatigiinnissamut aggersaasimavoq. 

Ullut aappaat, pingaarnertut qulequtaq ullaakkut sammineqartoq tassaavoq ”Nunaqarfinni 
inuussutissarsiutinik siuarsaaneq – Kommunqarfik Sermersuumi suliniutit”.
Oqalugiarnerit Sermersooq Business Council-mit, Aalisarnermut siunnersortimit Sivert Amondsen, 
Destination East Greenland-imit, Visit Greenland-imit aammalu Ineriartortotsineq 
piujuartitsinermiillu ingerlanneqarsimapput, aammattaaq Nunaqarfimmi aqutsisut suliffeqarfik Kitaa 
Seafood-mut paasisassarsiorsimallutik. Ualikkut eqimattani marlunni, aalisarneq aammalu 
takornarialerineq oqallinnerit ingerlanneqarsimapput. 

Ullut pingajuat, isumasioqatigiinnerup naggataani pingaarnertut sammineqarsimapput ”Inuttut 
nukissaqassuseq, Inuuneq naleqarluartoq, Kulturi uummaarissoq – meerartagut inuusuttortagullu 
qitiutillugit”. Meeqqanut atuarfeqarnermullu ingerlatsivimmiit, Meeqqanut ilaqutareeqarnermullu 
ingerlatsivimmiit, Isumaginninnermut suliffeqarnermullu ingerlatsivimmiit aammalu Suliffeqarfimmi 
kiffartuussivimmiit peqataasoqarsimavoq. Ulloq aallartinneqarpoq Nunaqarfimmi aqutsisut 
siulittaasui nunaqarfimmi pissutsit aammalu killiffimmik oqalugiaateqarnerannik. Oqalugiareernerit 
kingorna Nunaqarfimmi aqutsisut aammalu atorfillit qimattani oqaloqatigiissimapput:

1. Atuartitaaneq & kulturi
2. Sunngiffimmi sammisassat, nammineq kajumissutsimi sulineq, kattuffilerineq
3. Imigassaq atornerluineq pitsaaliuinerlu
4. Suliffissaaleqisut & siusinaarlutik utoqqalinersiuteqartut

Isumasioqatigiinneq eqqagassalerivimmut pulaarnermik naggaserneqarpoq, tassanilu 
nunaqarfinnut misingersuut, upalungaarsimanermut suliniutit, sanaartugassat aammalu 
teknikkikkut ingerlatsinermi suliniutit atorfillit susassaqartut Sanarfinermut avatangiisinullu 
ingerlatsivik aammalu Aningaasaqarnermut allatseqarfik peqatigalugit oqallisigineqarlutik.  
 
Aaqqiissutissatut siunnersuut – suliatigut naliliineq 
Nalunaarusiaq aammalu malitseqartitsinissamut allakkiaq ingerlatsivinnut malitseqartitsinissaq 
anguniarlugu ingerlateqqinneqarumaarput. 

Aningaasaqarnikkut sulisoqarnikkullu naliliinerit 
Aningaasartuutissanut inatsimmi konto: 64.01.05 ”Nunaqarfinni isorliunerusunilu 
inuussutissarsiornermi suliffeqarnermiliu ineriartortitsineq"-mi immikkoortinneqarsimapput 250.000 
kr. taakkualu saniatigut nunaqarfinni aqutsisut sulinerminni angalanissamut 
aningaasaliiffigineqartarput. 

Inatsisitigut tunngavissaq allakkallu tunngaviusumik uppernarsaatitallit 
Nunaqarfinni aqutsisut isumasioqatigiinnerannut toqqaannartumik atassuteqanngilaq. 

Ingerlariaqqinnissaq 
Qinikkanut allatseqarfik malitseqartitsinissamut allakkiami oqariartuutigineqarsimasut 
malitseqartinnissaat ingerlatsiviit suleqatigalugit qularnaarneqassaaq. 



Aningaasaqarnermut Allatseqarfimmit oqaaseqaatit 
Oqaaseqaateqartoqanngilaq 

Siusinnerusukkut aalajangerneq
Aningaasaqarnermut Inuussutissarsiornermullu Ataatsimiititap aalajangernera 19. septembari 
2018-imeersoq:
Inassuteqaatit akuersissutigineqarput.

Innuttaasunik peqataatitsineq/attaveqaqatigiinneq 
Akuersissuteqartoqareerpat nalunaarusiaq aammalu malitseqartitsinissamut allakkiaq nunaqarfinni 
aqutsisunut ilaasortanut aamma KANUNUPEmut nassiunneqassaaq. 

Ingerlatsivinnit allanit oqaaseqaatit 
Oqaaseqaateqartoqanngilaq. 



Siusinnerusukkut aalajangerneq 
Peqanngilaq. 

Ilanngussat
1. Isumasioqatigiinnermi nalunaarusiaq  
2. Malitseqartitsinissamut allakkiaq 
3. Isumasioqatigiinnermi programmi
4. Peqataasut allattorsimaffii 



Punkt 03B: Siulittaasumik nutaamik qinersineq

Beslutning

Ilisimatitsissut tusaatissatut tiguneqarpoq.



Siulittaasumik nutaamik qinersineq 

Ilisimatitsissut
J.nr: 01.02-A00-10-18
Suliffeqarfimmut Kiffartuussivik - Kommunaldirektøri Lars Møller-Sørensen / LMS

Suliassamik eqikkaaneq 
Kommunalbestyrelsip aggustip 28-ianni 2018 ataatsimiinnermini Malene Lyngep Danmarkimi 
ilinniaqqittussaanini pissutigalugu sulinngiffeqarallarnissaminik qinnuteqaataa akuersissutigaa. 
Sulinngiffeqarallarneq aggustip 28-ianni 2018-imiit aallartissaaq. Charlotte Pike (IA) Malene 
Lyngep sulinngiffeqarallarnerata nalaani sinniisussatut Kommunalbestyrelsimut 
ilaasortanngussaaq. Suleqatigiit (IA, D, A) aalajangernikuupput, Charlotte Pike Malene Lyngep 
sulinngiffeqarallarnerata nalaani aamma Sanarfinermut Avatangiisinullu Ataatsimiititamut 
ilaasortanngussasoq. Ilaasortanngussaaq. 

Taamaattumik Sanarfinermut Avatangiisinullu Ataatsimiititaq siulittaasumik nutaamik qinersissaaq. 

Sanarfinernut Avatangiisimullu Ataatsimiititami suliaq 28. augusti 2018 ataatsimiinnerminni 
inassuteqaatit akuerineqarput, Siulittaasutut toqqarneqarput Justus Hansen (D), siulittaasut 
tullissaatut toqqarneqarluni Harald Bianco (IA).

Aningaasaqarnermut Inuussutissarsiornermullu Ataatsimiititap suliaq ataatsimiinnermini ulloq 19. 
septembari 2018 oqaluuseraa, tassanilu ilisimatitsissut tusaatissatut tiguaat 
Kommunalbestyrelsimullu ilisimatitsissutitut ingerlateqqillugu.

Inassuteqaat
Aningaasaqarnermut Inuussutissarsiornermullu Ataatsimiititap Kommunalbestyrelsimut 
inassuteqaatigaa:

- ilisimatitsissut tusaatissatut tiguneqassasoq

Suliassamik saqqummiussineq 
Kommunalbestyrelsip aggustip 28-ianni 2018 ataatsimiinnermini Malene Lyngep Danmarkimi 
ilinniaqqittussaanini pissutigalugu sulinngiffeqarallarnissaminik qinnuteqaataa akuersissutigaa. 
Sulinngiffeqarallarneq aggustip 28-ianni 2018-imiit aallartissaaq. 
Charlotte Pike (IA) Malene Lyngep sulinngiffeqarallarnerata nalaani sinniisussatut 
Kommunalbestyrelsimut ilaasortanngussaaq. Suleqatigiit (IA, D, A) aalajangernikuupput, Charlotte 
Pike Malene Lyngep sulinngiffeqarallarnerata nalaani aamma Sanarfinermut Avatangiisinullu 
Ataatsimiititamut ilaasortanngussasoq. Ilaasortanngussaaq. 

Sanarfinermut Avatangiisinullu Ataatsimiititami ilaasortat tassaapput:

Malene Lynge (IA)

Harald Bianco, (IA)

Justus Hansen (D)

Mala Høy Kuko (S)

Laura Taunâjik (S)



Kommunalbestyrelsimut aqutsinermut ileqqoreqqusami § 5 imm 2 aammalu Aqutsinermut 
inatsimmi § 27 naapertorlugit ataatsimiititami ilaasortat namminneq siulittaasumik qinersissapput.

Aaqqiissutissatut siunnersuut – suliatigut naliliineq  
Kommunalbestyrelsimut aqutsinermut ileqqoreqqusami § 5 imm 2 aammalu Aqutsinermut 
inatsimmi § 27 naapertorlugit ataatsimiititami ilaasortat namminneq siulittaasumik qinersissapput. 
Siulittaasumik qinersinermi malittarisassat aamma Sanarfinermut Avatangiisinullu Ataatsimiititap 
Suleriaasiani allaaserineqarput.
Siulittaasumik qinersineq amerlanerussuteqarnikkut ingerlanneqassaaq. Qinersineq 
ataatsimiigiaqqusisumit aqunneqassaaq. Siulittaasumik qinersineq Kommunalbestyrelsip 
qinigaaffiata sinnera tamakkerlugu atuutissaaq kingusinnerusukkut ataatsimiititaq nutaamik 
siulittaasussarsiussanngippat.

Ataatsimiititap suleriaasia aammalu Aqutsinermut inatsit naapertorlugu siulittaasoq imaattunik 
akisussaaffeqarlunilu pisussaaffeqarpoq: 

Ataatsimiititaliami siulittaasup ataatsimiititaliap ataatsimiinnissai piareersartassavai, 
ataatsimiigiaqqusisassalluni ataatsimiinnerit siulersortassallugit ataatsimiinnernilu aalajangiinerit 
aalajangiinernut imaqarniliamut allanneqarnissaat akisussaaffigalugu. Siulittaasup sivikitsumik 
peqataasinnaatinnagu siulittaasup tullia siulittaasumut taartaassaaq, ataatsimiititap sulieriaasiani § 
2, imm 4. naapertorlugu.

Siulittaasup ataatsimiititaliaq sinnerlugu suliassat kinguartinneqarsinnaanngitsut imaluunniit 
nalornisoorutaasinnaanngitsut aalajangiivigisinnaavai.  Suliassat kinguartinneqarsinnaanngitsut 
pillugit ataatsimiititami siulittaasup suliani aalajangiineri pillugit Borgmesteri siusissukkut 
nalunaarfigineqartassaaq, aqutsinermut inatsimmi § 27 imm 2. naapertorlugu. 

Ataatsimiititaliami ilaasortap kialuunniit siulittaasup sulinera pillugu apeqqutit suugaluartulluunniit 
ataatsimiititaliamut suliassanngortissinnaavai, siulittaasullu ataatsimiititaliaq nassuiaatinik 
piumasaanik nalunaarfigissavaa.  Ataatsimiititap ataavartut aalajangiinerinut tamanut 
naapertuisussaatitaavoq, aqutsinermut inatsimmi § 27 imm 3. naapertorlugu.

Aningaasaqarnikkut sulisoqarnikkullu naliliinerit  
Suliaq aningaasaqarnikkut sulisoqarnikkullu kinguneqartitsissanngilaq.

Inatsisitigut tunngavissaq allakkallu tunngaviusumik uppernarsaatitallit  
Kommuneqarfik Sermersuumi Kommunalbestyrelsimi Aqutsinermi Ileqqoreqqusaq

- Kommunit aqunneqarnerat pillugu Inatsisartut inatsisaat nr. 29, 17. november 2017-
imeersoq
Sanarfinermut Avatangiisinullu Ataatsimiititap suleriaasissaa-

Ingerlariaqqinnissaq 
Siulittaasumik nutaamik qinersineq borgmesterimut nalunaarutigineqassaaq, aammalu 
Ataatsimiititami ilaasortat nutaat kommunimi sulisut nittartagaannut kommunillu nittartagaanut 
tamanut nalunaarutigineqassapput.

Aningaasaqarnermut Allatseqarfimmit oqaaseqaatit 
Aningaasaqarnermut Allatseqarfik oqaaseqartinneqanngilaq.

Siornatigut aalajangerneq
Sanarfinernut Avatangiisimullu Ataatsimiititap aalajangernera 28. august 2018-meersoq:



Inassuteqaatit akuerineqarput, Siulittaasutut toqqarneqarput Justus Hansen (D), siulittaasut 
tullissaatut toqqarneqarluni Harald Bianco (IA).

Aningaasaqarnermut Inuussutissarsiornermullu Ataatsimiititap aalajangernera 19. 
septembari 2018-imeersoq:
Inassuteqaatit akuersissutigineqarput. 

Ilanngussaq 
Soqanngilaq



Punkt 03C: Siulittaasumik nutaamik qinersineq

Beslutning

Ilisimatitsissut tusaatissatut tiguneqarpoq.



Siulittaasumik nutaamik qinersineq 

Ilisimatitsissut
J.nr: 01.02-A00-11-18
Suliffeqarfimmut Kiffartuussivik - Kommunaldirektøri Lars Møller-Sørensen / LMS

Suliassamik eqikkaaneq 
Kommunalbestyrelsip Nivi Olsenip suliffiuteqalerneq ilaquttaminullu tunngasut pissutigalugit 
kommunalbestyrelsimit sulinngiffeqarallarnissaminik qinnuteqaataa aggustip 28-anni 2018 
akuersissutigaa. Sulinngiffeqarallarneq septembarip aallaqqaataa 2018-imiit aallartissaaq. Michael 
Rosing (D) Nivi Olsenip sulinngiffeqarallarnerani sinniisussatut Kommunalbestyrelsimut 
ilaasortanngussaaq. Suleqatigiit (IA, D, A) aalajangernikuupput, Micheal Rosing Nivi Olsenip 
sulinngiffeqarallarnerata nalaani aamma Sanarfinermut Avatangiisinullu Ataatsimiititamut 
ilaasortanngussasoq. Ilaasortanngussaaq. 

Taamaattumik Meeqqanut Atuarfeqarnermullu Ataatsimiititaq siulittaasumik nutaamik qinersissaaq. 

Meeqqanut Atuarfeqarnermullu Ataatsimiititami suliaq 3. September 2018 ataatsimiinnerminni 
inassuteqaatit akueraat, Siulittaasutut toqqarneqarpoq Henrik Rachlev (IA), siulittaasut 
tullissaatullu toqqarneqarluni Uju Petersen (IA).

Aningaasaqarnermut Inuussutissarsiornermullu Ataatsimiititap suliaq ataatsimiinnermini ulloq 19. 
septembari 2018 oqaluuseraa, tassanilu ilisimatitsissut tusaatissatut tiguaat 
Kommunalbestyrelsimullu ilisimatitsissutitut ingerlateqqillugu.

Inassuteqaat
Aningaasaqarnermut Inuussutissarsiornermullu Ataatsimiititap Kommunalbestyrelsimut 
inassuteqaatigaa:

- ilisimatitsissut tusaatissatut tiguneqassasoq

Suliassamik saqqummiussineq 
Kommunalbestyrelsip Nivi Olsenip suliffiuteqalerneq ilaquttaminullu tunngasut pissutigalugit 
kommunalbestyrelsimit sulinngiffeqarallarnissaminik qinnuteqaataa aggustip 28-anni 2018 
akuersissutigaa. Sulinngiffeqarallarneq septembarip aallaqqaataa 2018-imiit marsip aallaqqaataa 
2019-ip tungaanut atuutissaaq. Michael Rosing (D) Nivi Olsenip sulinngiffeqarallarnerani 
sinniisussatut Kommunalbestyrelsimut ilaasortanngussaaq. Suleqatigiit (IA, D, 
A)aalajangernikuupput, Michael Rosing Nivi Olsenip sulinngiffeqarallarnerata nalaani aamma 
Meeqqanut Atuarfeqarnermullu Ataatsimiititamut ilaasortanngussasoq. Ilaasortanngussaaq. 

Meeqqanut Atuarfeqarnermullu Ataatsimiititami ilaasortat tassaapput:
Nivi Olsen (D)
Henrik Rachlev (IA) 
Knud Mathiassen (IA)
Uju Petersen (IA) 
Thiiooq Knudsen (S)



Kommunalbestyrelsimut aqutsinermut ileqqoreqqusami § 5 imm 2 aammalu Aqutsinermut 
inatsimmi § 27 naapertorlugit ataatsimiititami ilaasortat namminneq siulittaasumik qinersissapput.

Aaqqiissutissatut siunnersuut – suliatigut naliliineq  
Kommunalbestyrelsimut aqutsinermut ileqqoreqqusami § 5 imm 2 aammalu Aqutsinermut 
inatsimmi § 27 naapertorlugit ataatsimiititami ilaasortat namminneq siulittaasumik qinersissapput. 
Siulittaasumik qinersinermi malittarisassat aamma Sanarfinermut Avatangiisinullu Ataatsimiititap 
Suleriaasiani allaaserineqarput.

Siulittaasumik qinersineq amerlanerussuteqarnikkut ingerlanneqassaaq. Qinersineq 
ataatsimiigiaqqusisumit aqunneqassaaq. Siulittaasumik qinersineq Kommunalbestyrelsip 
qinigaaffiata sinnera tamakkerlugu atuutissaaq kingusinnerusukkut ataatsimiititaq nutaamik 
siulittaasussarsiussanngippat.

Ataatsimiititap suleriaasia aammalu Aqutsinermut inatsit naapertorlugu siulittaasoq imaattunik 
akisussaaffeqarlunilu pisussaaffeqarpoq: 
Ataatsimiititaliami siulittaasup ataatsimiititaliap ataatsimiinnissai piareersartassavai, 
ataatsimiigiaqqusisassalluni ataatsimiinnerit siulersortassallugit ataatsimiinnernilu aalajangiinerit 
aalajangiinernut imaqarniliamut allanneqarnissaat akisussaaffigalugu. Siulittaasup sivikitsumik 
peqataasinnaatinnagu siulittaasup tullia siulittaasumut taartaassaaq, ataatsimiititap sulieriaasiani § 
2, imm 4. naapertorlugu.
Siulittaasup ataatsimiititaliaq sinnerlugu suliassat kinguartinneqarsinnaanngitsut imaluunniit 
nalornisoorutaasinnaanngitsut aalajangiivigisinnaavai.  Suliassat kinguartinneqarsinnaanngitsut 
pillugit ataatsimiititami siulittaasup suliani aalajangiineri pillugit Borgmesteri siusissukkut 
nalunaarfigineqartassaaq, aqutsinermut inatsimmi § 27 imm 2. naapertorlugu. 
Ataatsimiititaliami ilaasortap kialuunniit siulittaasup sulinera pillugu apeqqutit suugaluartulluunniit 
ataatsimiititaliamut suliassanngortissinnaavai, siulittaasullu ataatsimiititaliaq nassuiaatinik 
piumasaanik nalunaarfigissavaa.  Ataatsimiititap ataavartut aalajangiinerinut tamanut 
naapertuisussaatitaavoq, aqutsinermut inatsimmi § 27 imm 3. naapertorlugu.

Aningaasaqarnikkut sulisoqarnikkullu naliliinerit  
Suliaq aningaasaqarnikkut sulisoqarnikkullu kinguneqartitsissanngilaq.

Inatsisitigut tunngavissaq allakkallu tunngaviusumik uppernarsaatitallit  
Kommuneqarfik Sermersuumi Kommunalbestyrelsimi Aqutsinermi Ileqqoreqqusaq-
Kommunit aqunneqarnerat pillugu Inatsisartut inatsisaat nr. 29, 17. november 2017--
imeersoq
Meeqqanut Atuarfeqarnermullu Ataatsimiititami suleriaasissaq-

Ingerlariaqqinnissaq 
Siulittaasumik nutaamik qinersineq borgmesterimut nalunaarutigineqassaaq, aammalu 
Ataatsimiititami ilaasortat nutaat kommunimi sulisut nittartagaannut kommunillu nittartagaanut 
tamanut nalunaarutigineqassapput.

Aningaasaqarnermut Allatseqarfimmit oqaaseqaatit 
Aningaasaqarnermut Allatseqarfik oqaaseqartinneqanngilaq.



Siornatigut aalajangerneq
Meeqqanut Atuarfeqarnermullu Ataatsimiititap aalajangernera 3. september 2018-meersoq:
Inassuteqaatit akuerineqarput, Siulittaasutut toqqarneqarput Henrik Rachlev (IA), siulittaasut 
tullissaatut toqqarneqarluni Uju Petersen (IA).

Aningaasaqarnermut Inuussutissarsiornermullu Ataatsimiititap aalajangernera 19. 
septembari 2018-imeersoq:
Inassuteqaatit akuersissutigineqarput. 

Ilanngussaq 
Soqanngilaq.



Punkt 03D: Tromsø

Beslutning

Ilisimatitsissut tusaatissatut tiguneqarpoq.

Bilag

Hovedaftale-om-venskabsbysamarbejde-mellem-Nuuk-og-TromsÃ¸_22973_KAL.docx



Tromsø
Illoqarfittut ikinngutigiittut suleqatigiinneq

Ilisimatitsissut
J. nr.:00 49-A00-2-17
Suliffeqarfimmi kiffartuussineq – Lars Møller-Sørensen / LMS

Suliassamik eqikkaaneq
Nuup Tromsø Kommune illoqarfittut ikinngutitut suleqatigiinnermik 
isumaqatigiissusiorfigineqarsinnaaneranik misissuisoqarnissaa 2017-imi aggustimi 
Aningaasaqarnermut Inuussutissarsiornermullu Ataatsimiititap taperserpaa, taamatut 
aalajangerneq Illoqarfiit pingaarnersaat pillugu periusissiamut atatillugu pivoq.

Tromsøp aamma Nuup tungaanniit nalunaarutigineqarpoq, illoqarfittut ikinngutigiittut 
suleqatigiissinnaaneq pimoorullugu uummaarissumillu ingerlatsiviit akunnerminni 
ingerlakkusullugu. Taamaammat innersuussutigineqassaaq, borgmesteri pingaarnertut 
isumaqatigiissummik atsiornissamut pisinnaatinneqassasoq (Ilanngussaq A Suleqatigiinnissamik 
isumaqatigiissut pingaarnertut siunnersuutaagallartoq innersuussutigalugu), Arctic Circle 
Assembly-mi oktobarimi Reykjavik-imi pisussami atsiorneqarnissaa siunertaralugu.

Aningaasaqarnermut Inuussutissarsiornermullu Ataatsimiititap suliaq ataatsimiinnermini ulloq 19. 
septembari 2018 oqaluuseraa, tassanilu ilisimatitsissut tusaatissatut tiguaat 
Kommunalbestyrelsimullu ilisimatitsissutitut ingerlateqqillugu.

Inassuteqaat
Aningaasaqarnermut Inuussutissarsiornermullu Ataatsimiititap Kommunalbestyrelsimut 
inassuteqaatigaa:

- ilisimatitsissut tusaatissatut tiguneqassasoq

Suliassamik saqqummiussineq 
Nuup Tromsø Kommune illoqarfittut ikinngutitut suleqatigiinnermik 
isumaqatigiissusiorfigineqarsinnaaneranik misissuisoqarnissaa 2017-imi aggustimi 
Aningaasaqarnermut Inuussutissarsiornermullu Ataatsimiititamit akuersissutigineqarmalli 
Ineriartortitsinermut Piujuartitsinermullu Allatseqarfik ingerlatsivinnit assigiinngitsuniit 
isumassarsianik tuniorarneqarpoq, taakkulu tamarmik illoqarfittut ikinngutigiittut 
suleqatigiittoqarsinnaaneranik isumalluarfiginnipput, tamarmillu suleqatigiissutigineqarsinnaasunik 
periarfissaqarnera takusinnaavaat.

Oqariartuutit nuannersuinnaat taakku suleqatigiinnissamullu periarfissarpassuusinnaasut 
tunngavigalugit Tromsø kommune allaffigineqarpoq, tassani illoqarfittut ikinngutigiittut 
suleqatigiinnissamik soqutiginninneq nalunaarutigineqarluni. Tassani ilaatigut eqqaaneqarpoq, 
suliniutit siusinnerusukkut suleqatigiissutigineqarsimasut, illoqarfinni taakkunani marluusuni 
assigiissutit unamminartullu kiisalu suleqatigiissutaasinnaasunut tunngasut. Allagaq ulloq 10. 
januaari 2018-imi Borgmesterimit nassiunneqarpoq.

U. 27. februaari 2018 Kommuneqarfik Sermersooq Oqaaseqartartuusumit (Ordføreren -Tromsømi 
borgmesterip taaguutaa) Kristin Røymomit nuannersumik allagarsivoq, tassa tassani 
kommunalbestyrelse illoqarfittut ikinngutigiittut suleqatigiissinnaanermut periarfissaqarneranik 
isumaqataasimasoq.



Maanna pingaarnertut suleqatigiinnissamut isumaqatigiissutissaq sulissutigineqarpoq, tassunga 
ilaalluni suleqatigiissutigineqarsinnaasunut assigiinngitsunut tunngatillugu isumaqatigiissutissatut 
killiliussassat, soorlu tamanna Aalborgimik illoqarfittut ikinngutigiittut suleqatigiinnissamik 
isumaqatigiissummi ilisimaneqareersoq. Tassuuna qulakkeerniarneqarluni, illoqarfittut 
ikinngutigiittut uummaarissumik suleqatigiinnermi ingerlatsivinnik tamanik siammasissumik 
pisussaaffiliisumillu akuutitsinissaq.

Anguniagaavoq, Borgmester Asii Chemnitz Narup aamma Ordfører Kristin Røymo 
ataatsimeersuarneq Arctic Circle Assembly-i Reykjavikimi 19.-21. oktobarimi pisussamut atatillugu 
illoqarfittut ikinngutigiittut suleqatigiinnissamik pingaarnertut isumaqatigiissummik atsiortuussasut, 
tamatumalu kingorna isumaqatigiissutip iluani killiliussassanut tunngasunik isumaqatigiissusiornerit 
illoqarfinni marluusuni ingerlatsivinnit isumagineqassasut. Illoqarfittut ikinngutigiittut 
suleqatigiinnermik isumaqatigiissut pingaarneq pillugu siunnersuut (Ilanngussaq A 
innersuussutigalugu) 11. maaji 2018 Tromsømut nassiunneqarpoq.

Aaqqiissutissatut siunnersuut – suliatigut naliliineq 
Tromsø aamma Nuuk arlalitsigut assigiissuteqarmata illugiinni unammillernarsinnaasunut 
tunngasutigut suleqatigiissuteqarnissaq isumaqarluarpoq. Illoqarfiit marluullutik issittumi 
illoqarfiupput nunani assigiinngitsuni illoqarfissuarnut nallersuukkaluttuinnartut, innuttamikkut 
amerliartorfiusut tamatumalu nassataanik unammillernartunik atugaqarfiusut. Aammattaaq illoqarfiit 
marluullutik kulturikkut siuaraluttuinnartumik inuussutissarsiornermilu ineriartorfiulluartumik 
ingerlatsiffiupput. Taamaattumik illoqarfittut ikinngutigiittut suleqatigiinnissamik 
isumaqatigiissusiornissamut pissutissat amerlaqaat, tamannalumi ingerlatsiviit assigiinngitsutigut 
suleqatigiissutaasinnaasunik siunnersuuteqarnerminni ersersippaat. Illuatungeriit illugiillutik 
suleqatigiinnissami ilaatigut makku aallaaviginiarpaat:

 Inuussutissarsiorneq, siuariartorneq suliffissallu 

 Illoqarfimmik inerisaaneq 

 Avatangiiseq piujuartitsinerlu

 Meeqqat Inuusuttullu 

 Ilinniarsimaneq 

 Atugarissaarneq peqqinnerlu 

 Kulturi, timersorneq sunngiffillu 

 Sulisunik paarlaasseqatigiittarneq

(Illoqarfittut ikinngutigiittut suleqatigiinnermik isumaqatigiissutaat pingaarneq pillugu siunnersuut 
tamakkiisoq takuniaraanni ilanngussaq A innersuussutigineqarpoq)

Aningaasaqarnikkut sulisoqarnikkullu naliliinerit 
Illoqarfittut ikinngutigiittut suleqatigiinnermik isumaqatigiissusiornissaq sulisutigut maannakkorpiaq 
suliassaqartitsissanngilaq siunissamilu isumaqatigiissutaasut suliassaqarfinnilu assigiinngitsuni 
suliniutit apeqqutaatillugit sulisutigut atuiffiussaaq.

Inatsisitigut tunngavissaq allakkallu tunngaviusumik uppernarsaatitallit 
Kommunit aqunneqarnerat pillugu Inatsisartut inatsisaat (Aqutsineq pillugu inatsit)



Illoqarfiit pingaarnersaat pillugu periaasissat

Ingerlariaqqinnissaq
Inassuteqaatigineqartoq akuersissutigineqassappat kommunit marluusut akornanni 
isumaqatigiissut pingaarneq tullinnguutissaaq, tamannalu Arctic Circle Assembly-mi 
peqataajartornermut atatillugu borgmesterinit marluusunit Reykjavikimi oktobarimi 
atsiorneqarsinnaassaaq.
Tamatuma kingorna suliassaqarfiit attuumassuteqartut peqatigalugit assigiinngitsunut tunngasunik 
suleqatigiissutigineqarsinnaasunik killiliussatut isumaqatigiissusiortoqassaaq.

Aningaasaqarnermut Allatseqarfimmit oqaaseqaatit
Aningaasaqarnermut Allatseqarfimmit oqaaseqaatinik pissarsiniartoqanngilaq.

Siusinnerusukkut aalajangerneq
Aningaasaqarnermut Inuussutissarsiornermullu Ataatsimiititap aalajangernera 19. septembari 
2018-imeersoq:
Inassuteqaatit akuersissutigineqarput. 

Innuttaasunik peqataatitsineq/attaveqaqatigiinneq
Soqanngilaq

Ingerlatsivinnit allanit oqaaseqaatit
Soqanngilaq

Ilanngussaq
1. Kommuneqarfik Sermersooq Tromsø Kommunillu akornanni illoqarfittut ikinngutigiittut 

suleqatigiinnermik isumaqatigiissutaat pingaarneq pillugu siunnersuut. 



Punkt 4: Aalajangiiffigisassat



Punkt 04A: Missingersuutit 2019-moortut, Siullermeerineq

Beslutning

Inassuteqaatit akureineqarput.

Justus Hansen (D),

MA5 - atorfik inuttalerneqarpat annertusineqassaaq.

MA17 - aappaagu nalilersorneqassaaq

Tamanna AIA-mi siusinnerusukkut aalajangikkamut naapertuuppoq.



1. 2019-imut missingersuutit siullermeerneqarneri 

Aalajangiiffigisassaq
J. nr.: 06.01.01.2019
Suliffeqarfimmut Kiffartuussivik - Kommunaldirektøri Lars Møller-Sørensen / LMS

Suliassamik eqikkaaneq
Aqutsinermut inatsimmi § 41 naapertorlugu, Aningaasaqarnermut Inuussutissarsiornermullu 
Ataatsimiititaq kommunip ukiumoortumik missingersuutissaanik siunnersuusiussaaq.  Siun-
nersuut ukiunut arlalinnut missingersuusiornermi missingiutinik ikinnerpaamik ukiunut pin-
gasunut atuuttussanik ilaqartinneqassaaq.

Aningaasaqarnermut Inuussutissarsiornermullu Ataatsimiititaq missingersuutissatut siunner-
suusiorpoq:
 Missingersuutit 
 Tassunga atatillugu naleqqussaataasinnaasut allattorsimaffiat
 2019-imut akit allattorsimaffiat
 Missingersuutissatut siunnersuutit ataatsimiititat naleqqussaanissamut inassuteqaataan-

nik nassataqartut

Ataatsimiititat ataavartut kiisalu Aningaasaqarnermut Inuussutissarsiornermullu Ataatsimiiti-
tap susassaqarfimminnut 2019-imut missingersuutit, akit allattorsimaffiat aamma periarfissat 
allattorsimaffiat ilanngullugit, oqaluuseraat. Kingorna Aningaasaqarnermut Inuussutissarsior-
nermullu Ataatsimiititap ulloq 20. septembari 2018 ataatsimiinnerani missingersuutit siuller-
meerneqarput. Periarfissatut allattorsimaffiit nutartikkat kiisalu akit allattorsimaffiat Kommu-
nalbestyrelsip ataatsimiinnissaannut saqqummiussassatut ilanngussatut ilanngunneqarput. 

Aningaasaqarnermut Inuussutissarsiornermullu Ataatsimiititamit 2019-imut missingersuutit 
75 mio. koruuninik sinneqartooruteqarput, tassanilu 16 mio. koruunit sipaarutissat missinger-
suutit aappassaaneerneqarnerani piviusunngortinneqartussat ilaapput, tamanna pillugu aap-
passaaneerinninnssamut 30 mio. koruuninik periarfissat allattorsimaffiinik pisortaqatigiit siun-
nersuuteqaqquneqarput. 
 

Inassuteqaat
Aningaasaqarnermut Inuussutissarsiornermullu Ataatsimiititap Kommunalbestyrelsimut inas-
suteqaatigaa:

- 75 millionit koruuninik sinneqartoornissamut missingersuutissatut siunnersuutit nassi-
unneqartut akuersissutigineqassasut
aappassaaneerinninnissamut pisortaqatigiit 30 mio. koruuninut Periarfissatut siunner--
suusiussasut
Kommunalbestyrelsimut ilaasortat aappassaaneerinninnissamut siunnersuutinik nassi--
ussisinnaanerat oktobarip ulluisa 17-iannut nal. 8.00 (Kitaani nalunaaqutaq) killigitin-
neqassasoq

Suliassamik saqqummiussineq
Aqutsinermut inatsimmi § 41 naapertorlugu, Aningaasaqarnermut Inuussutissarsiornermullu 
Ataatsimiititaq kommunip ukiumoortumik missingersuutissaanik siunnersuusiussaaq.  Siun-
nersuut ukiunut arlalinnut missingersuusiornermi missingiutinik ikinnerpaamik ukiunut pin-
gasunut atuuttussanik ilaqartinneqassaaq.

Aningaasaqarnermut Inuussutissarsiornermullu Ataatsimiititaq missingersuutissatut siunner-
suusiorpoq:



 Missingersuutit 
 Tassunga atatillugu naleqqussaataasinnaasut allattorsimaffiat
 2019-imut akit allattorsimaffiat
 Missingersuutissatut siunnersuutit ataatsimiititat naleqqussaanissamut inassuteqaataan-

nik nassataqartut

Ataatsimiititat ataavartut kiisalu Aningaasaqarnermut Inuussutissarsiornermullu Ataatsimiiti-
tap immikkoortuminnut 2019-imut missingersuutit, akit allattorsimaffiat aamma periarfissat 
allattorsimaffiat ilanngullugit, oqaluuseraat. Kingorna Aningaasaqarnermut Inuussutissarsior-
nermullu Ataatsimiititap ulloq 20. septembari 2018 ataatsimiinnerani missingersuutit siuller-
meerneqarput. Periarfissatut allattorsimaffiit nutartikkat kiisalu akit allattorsimaffiat Kommu-
nalbestyrelsip ataatsimiinnissaannut saqqummiussassatut ilanngussatut ilanngunneqarput. 

Aningaasaqarnermut Inuussutissarsiornermullu Ataatsimiititamit 2019-imut missingersuutit 
75 mio. koruuninik sinneqartooruteqarput, tassanilu 16 mio. koruunit sipaarutissat missinger-
suutit aappassaaneerneqarnerani piviusunngortinneqartussat ilaapput, tamanna pillugu aap-
passaaneerinissamut 30 mio. koruuninik periarfissat allattorsimaffiinik pisortaqatigiit siunner-
suuteqaqquneqarput.. 

Kommunip missingersuusiornermut aalajangiinissaanut atatillugu malittarisassat atuuttut
Aqutsinermut inatsimmi § 41 naapertorlugu, Aningaasaqarnermut Ataatsimiititaq kommunip 
ukiumoortumik missingersuutissaanik siunnersuusiussaaq.  Siunnersuut ukiunut arlalinnut 
missingersuusiornermi missingiutinik ikinnerpaamik ukiunut pingasunut atuuttussanik ilaqar-
tinneqassaaq.

Missingersuusiornermut atatillugu malittarisassat sukumiinerusut Kommunit missingersuusio-
rtarnerat, aningaasanik tigoriaannaateqarnerat, naatsorsuutaat, kukkunersiuisoqarnerat ki-
isalu karseqarnerat naatsorsuuseriveqarnerallu pillugit nalunaarummi allassimapput.

Kommunip aqutsinermut ileqqoreqqusaani allassimavoq Aningaasaqarnermut Inuussutissar-
siornermullu Ataatsimiititap: 
 Kommunip aningaasatigut pilersaarusiorneqarnerata, tassunga ilanngullugu missinger-

suusiortarnermut najoqqutassiortarnerit aqunneqarnerat isumagissagai. Ataatsimiititap 
kommunip pilersaarusiaataasa ataqatigiissakkamik aaqqissuunneqarnissaat isumagissa-
vaa.

 Kommunip missingersuutissatut siunnersuutaanik suliaqassasoq Kommunalbestyrelsi-
mullu naatsorsuutinik
saqqummiussissasoq.   

Kommunalbestyrelsip ulloq 10. apriili 2018 ataatsimiinnerani 2019-imut Missingersuusior-
nermi malittarisassat akuersissutigineqarput. Tassani kommunip missingersuusioriaasia, 
missingersuusiornermullu tunngavigineqartut nassuiarneqarput.

Ukiut siulii assigalugit kontunut pingaarnernut aningaasaliiniarluni (inatsit naapertorlugit min-
nerpaaffissamik piumasaqaat) kommunip aalajangerpaa.  Kontuni pingaarnerni ataasiakkaa-
ni aningaasaliissutit tassaapput aningaasaliissutit tamakkiisut - imaappoq, amerlanerusunik 
isertitaqartoqassappat aningaasartuutissanik amerliliissutaasinnaanngilaq.
 
Missingersuutissanut piumasaqaatit paasissutissani tunniunneqartuni aamma allaaseri-
neqarput. 

Missingersuutinik saqqummiussineq
Maanna aningaasarsiornikkut ingerlalluartoqarnera pissutigalugu kommunip aningaasaqar-
neranut tunngatillugu tunuarsimaartoqarpoq. Tassa suliffissaaleqisut amerlanngillat sanaart-



ornerillu arlallit ingerlanneqarlutik. Tassani aamma 2017-imi amigartooruteqarneq kiisalu 
2017-imut 2018-imullu ilassutitut aningaasaliissuteqarsimaneq eqqarsaatigineqarpoq. 

Aaqqiissutissatut siunnersuut – suliatigut naliliineq 
Sipaaruteqarfiusinnaasunik ujartuinerup saniatigut 2019-imi qanoq ingerlatsineq pitsanngor-
saavigineqarsinnaanersoq pisariillisarneqarsinnaanersorlu eqqumaffigineqarnissaa pisari-
aqarpoq. Naak ukiuni kingullerni akileraarutitigut isertitat amerliartuaaraluartut sulilu arriitsu-
mik amerliartortussaanera naatsorsuutaagaluartoq, tunuarsimaarnissaq pisariaqarpoq. Inui-
aqatigiinni imaani inuussutissat uumassusillit annermik aningaasarsiorfittut toqqammaviutil-
lugit, tutsuivigineqavissinnaanatillu, inissisimaneq mianernarsinnaavoq, saniatigullu ataatsik-
kut sanaartortoqarpallaalernissaa, suliffissaaleqisut ikittuullutik aningaasaqarnikkullu qaffa-
sissumik inissisimaneq mianersuutassaalluni. Piffissami ingerlalluarfiusumi tunuarsimaakan-
nerniarluni ingerlatsinermut aningaasartuutit qanoq annikillisinneqarsinnaanersut misissor-
neqarnissaa kommunimit pingaartinneqarpoq.     

Aningaasaqarnikkut sulisoqarnikkullu naliliinerit

Inatsisitigut tunngavissaq allakkallu tunngaviusumik uppernarsaatitallit
 Kommunit aqunneqarnerat pillugu inatsit, § 41
 Kommunit missingersuusiortarnerat, aningaasanik tigoriaannaateqarnerat, naatsor-

suutaat, kukkunersiuisoqarnerat kiisalu karseqarnerat naatsorsuuseriveqarnerallu pillugit 
§ 

 Kommuneqarfik Sermersuumi Kommunalbestyrelsimi Aqutsinermi Ileqqoreqqusat
 Kommunimi Missingersuusiornermi Malittarisassat
 Ingerlatsinermut Aningaasaqarnermillu Aqutsinermut Najoqqutassiaq, tassanilu ilanngus-

saq 1 – Aningaasaqarnermut Politikki

Ingerlariaqqinnissaq
Missingersuutit siullermeerneqareerpata minnerpaamik Aningaasaqarnermut Ataatsimiititami 
Kommunalbestyrelsimilu aappassaaneerneqarsimassapput, inaarutaasumik akuersissutigi-
neqartutut oqaatigineqarnissaasa  tungaanut.

Aningaasaqarnermut Allatseqarfimmit oqaaseqaatit
Piumasaqaatit assigiinngitsut tunngavigalugit 2019-imut missingersuutit suliarineqarput. 
Naatsorsuutigineqartut piviusunngortinneqarnissaannut aqutsisut tunniusimalluinnartut 
aammalu 2019-imi aningaasaqarnermut sukannersumik malitseqartitsisarnissaq pisariaqas-
saaq. Aningaasaqarnermut Sulisoqarnermullu Kiffartuussiviup missingersuutit – naatsorsuutit 
saqqummiunneqartut tunngavigalugit aammalu aningaasaqarnermut qularnartut qulaani nas-
suiaatigineqartut tunngavigalugit – piviusunngortinneqarsinnaasutut nalilerpai, periarfissat 
allattorsimaffiinilu aamma nassuiaatigineqarsimasutut, iliuusissanik arlalinnik naammassinnit-
toqartariaqassaaq.

Siusinnerusukkut aalajangerneq
Aningaasaqarnermut Inuussutissarsiornermullu Ataatsimiititap aalajangernera 20. septemba-
ri 2018-imeersoq: 
Inassuteqaatit akuersissutigineqarput.

Innuttaasunik peqataatitsineq/attaveqaqatigiinneq
Missingersuutit siullermeerneqarneranut tunngatillugu avammut tusarliunneqarnissaat 
eqqarsaatigineqanngilaq. Tamanna novembarip qaammataani missingersuutit akuerissutigi-
neqarneranut atatillugu pissaaq.



Ingerlatsivinnit allanit oqaaseqaatit
Ingerlatsivinnit allanit oqaaseqaatinik pissarsiniartoqarsimanngilaq.

Ilanngussat
1.TAB 2019
2.Periarfissatut allattorsimaffiit AIA
3.Periarfissatut allattorsimaffiit MI
4.Periarfissatut allattorsimaffiit MA
5.Periarfissatut allattorsimaffiit SA
6.Periarfissatut allattorsimaffiit IS
7.Akit allattorsimaffiat
8.2019-imut missingersuutinik atuinissaq
9. Ilanngussaq 9 – Ataatsimiititami immikkut ittumik ataatsimiinnernit, ulluni 17. aamma 

18. septembari 2018-imi, aalajangiussat allattorsimaffiat
10. Powerpoint atorlugu saqqummiussat
11. Ilanngussaq 11, TAB, siulii ilanngullugit.
12. Periarfissat akuerisat



Punkt 04B: IT-mut aningaasartuunik ingerlatsinermik kukkunersiuineq

Beslutning

Innersuussutigineqartut ilaasortanit tamanit akuersissutigineqarput.

Michael Rosingh (SAM), Annertunerusumik suliniuteqarnissamik oqaaseqartoqarpoq, periutsit atorsinnaanissaat
pingaaruteqartuuvoq. Qarasaasiaqarneq pillugu politkkeqarnissamik isuma pitsaasuuvoq, annertunerusumilli immikkut
suliniuteqarnissaq pisariaqarpoq.

Bilag

Forvaltningsrevision IT omra°det_GLpdf.pdf



IT-mut aningaasartuunik ingerlatsinermik kukkunersiuineq 

Aalajangiiffigisassaq
J.nr.: A00-1395-18
Suliffeqarfimmik kiffartuussineq – kommunaldirektøri Lars Møller-Sørensen LMS

Suliassamik eqikkaaneq
Deloitte, Kommuneqarfik Sermersuumik kukkunersiuisarnermik isumaqatigiissutaasup ilaatut 
ingerlatsineq  pillugu kukkunersiuinermik pineqartumi ingerlatsivoq, politikkikkut aalajangiussat 
sipaarniartumik,  angusaqarusussuseqartumik pitsaasumillu ingerlanneqarnerat misissuiffigalugu. 

Taamaattumik ingerlatsinermik kukkunersiuinermi suliamik ingerlatsinermut 
pitsanngorsaatissaasinnaasut qulaajarneqartarput. 

Aningaasaqarnermut Inuussutissarsiornermullu Ataatsimiititap 19. septembari 2018-imi 
ataatsimiinnermini inassuteqaatit akuersissutigai imalu oqaasertalerlugit, Kommuneqarfik 
Sermersuumut atuuttussamik qarasaasiaqarneq pillugu politikkiliortoqassasoq, taannalu 
novembarip qaammataani naammassineqassasoq naatsorsuutigineqarpoq, susassaqarfinni 
arlalinni atuineq missingersuutillu ersarissarneqassapput, qarasaasiaqarnermut suliniutit tamarmik 
sanaartornermut missingersuutinut ilanngunneqassapput, kiisalu immikkut 15 mio. koruuninik 
aningaasaliisoqassasoq akuersissutigineqarput suliarlu inaarutaasumik 
akuersissutigineqarnissaanut Kommunalbestyrelsimut ingerlateqqillugu.  

Inassuteqaat
Aningaasaqarnermut Inuussutissarsiornermullu Ataatsimiititap Kommunalbestyrelsimut 
inassuteqaatigaa:

- ingerlatsinermik kukkunersiuineq inaarutaasumik akuersissutigineqassasoq
Kommuneqarfik Sermersooq pillugu qarasaasiaqarnermut politikkiliortoqassasoq, -
naatsorsuutigineqarpoq novembarip qaammataani naammassineqarsinnaasoq
tulliuttutut taaneqartut pillugit atuineq missingersuutinilu kontut ersarissarneqassasut:-

o Ingerlatsineq
 Nuutsitsineq pappialanillu anillatsitsisarneq
 Ingerlatsineq, allat  

o Siunnersorneqarneq
o Akuersissutit
o Suliniutit

Qarasaasiaqarnermut suliniutit nutaat sanaartornermut missingersuutinut -
ilanngunneqassasut 
2018-imi 15 mio. koruunit immikkut aningaasaliissutigineqarnissaat -
akuersissutigineqassasoq.  

Suliassamik saqqummiussineq 
Deloitte, Kommuneqarfik Sermersuumik kukkunersiuisarnermik isumaqatigiissutaasup ilaatut 
ingerlatsineq  pillugu kukkunersiuinermik pineqartumi ingerlatsivoq, politikkikkut aalajangiussat 
sipaarniartumik,  angusaqarusussuseqartumik pitsaasumillu ingerlanneqarnerat misissuiffigalugu. 

Taamaattumik ingerlatsinermik kukkunersiuinermi suliamik ingerlatsinermut 
pitsanngorsaatissaasinnaasut qulaajarneqartarput. 



IT-mik suliassaqarfimmi ukiuni qaangiuttuni missingersuutit eqquutinneqartarsimanngillat, 
missingersuutit 
malinnaatinneqarnerannit 20-80 %-imik qaffasinnerusumik atuinerusoqarpoq. 2014-imit 
2017-imut suliassaqarfimmi missingersuutinit malunnaatilimmik atuinerusimanermi, missingersuutit 
malunnaatilimmik naleqqussarneqarnissaat imaluunniit iliuuserineqartartunut malunnaatilimmik 
naleqqussarsimanissaq amigaataapput. 

Konto 13-imi IT-mut aningaasartuutit, 2014-imi 25 mio.kr.-init missaannit 2017-imi 51 mio.kr.-it 
missaannut qaffariarput. Taakkua amerlanngitsut ilaat – 3,5 mio.kr.-it miss., 
nassuiarneqarsinnaapput atuarfimmi-it atuarfeqarnermik suliassaqarfimmit (konto 51) IT-mut 
suliassaqarfimmut (konto 13) nuunneqarneranit. 

Kommunimi IT-mik atuinermi pissutsini arlalinni piffissami pineqartumi piginnaassuseq aamma 
suliarineqartut qaffariaateqarput, kisianni taakkunani kommunip tamanna 
uppernarsarsinnaanngilaa 
aamma/imaluunniit taakkua aningaasatigut kingunerisai naatsorsuusiorsinnaanagit. 

Aaqqiissutissatut siunnersuut – suliatigut naliliineq
Suliakkiissutissatut siunnersuutit Deloittiminngaanneersut:

1. Innersuussutigineqarpoq koperinernut-aamma naqiterinernut pisinniartarfimmut 
isumaqatigiissut misissorneqassasoq, isumaqatigiinniaqqissinnaaneq imaluunniit erniinnaq 
neqerooruteqartitsineq aqqutigalugu unammillernermik ingerlatsisoqaqqullugu.  

2. Suliassaqarfimmi ataqatigiissaarineq nukittorsarlugu, taamaaliornikkut ass. PC-it sulinermi 
atukkat nutaatut pisiarineqartut pilersaarusiorluni aamma amerlanikkuutaarlugit 
atulersinneqartarsinnaaqqullugit – ataasiakkaarnagit. Taamaaliornikkut 
periarfissiisoqassaaq kommunip pisiniartarfinnik pitsaanerusunik 
isumaqatigiissusiorsinnaanera aamma suliassaqarfimmut aningaasartuutit pitsaanerusumik 
pilersaarusiorneqarsinnaanerat. 

3. Kommunimi immikkoortortani missingersuutini IT-mut suliassaqarfimmi atukkanut 
aningaasartuutit ilaat ilanngunneqartarnissaat. Ullumikkut IT-mik suliassaqarfimmit 
aningaasartuutit tamarmik tigummineqarput, kisianni immikkoortortanut tunngatillugu 
pissutsinik aqutsisinnaanngillat imaluunniit ass. koperisarnermik aamma naqiterisarnermik 
atuinermut killilersuiniarnermik ingerlatsisinnaanani.

4. Pisiniartarfinnik sinaakkutissatut isumaqatigiissutinik suliaqarnissaq, 
taamaaliornikkut atukkanut aningaasartuutit immikkoortortanut toqqaannartumik 
akiligassanngortinneqarlutik imaluunniit suliffeqarfiup iluani IT-mik suliassaqarfimmit 
akiligassiissutigineqartarpata. IT-mut aningaasartuutit katersuutsinneqarneranni 
tamakkiisumik isiginnittaaseqarsinnaaneq iluaqutissartaqarpoq. Qitiusumik ingerlatsivimmit 
kommuni isumaqatigiissutinik aqutsisinnaavoq aamma immikkoortortani atukkanut 
akiligassiisalernikkut qulakkeerneqassaaq, immikkoortortani isumatusaartumik 
atueriaaseqalersinnaanermut pissutissaqarneq.

5. Pilersaarusiorlugu suleriaatsinik pitsanngorsaanerup ilutigisaanik missingersuutit 
millisinneqarsinnaanissaat misissorneqassasoq, annermik digitaliseriinerup ataatsimut 
kinguneriniassammagu ingerlatsinermut aningaasartuutit appartikkiartuaarnissaat. 

6. Kommunip missingersuutinik inissitsiterinermini aamma aningaasaqarnermik 
malittarinninnera erseqqissarneqassasoq, suut isumaqatigiissutinut atuuttunut 
atorneqarnersut (ingerlatsineq, ikiorsiineq, akuersissutit), aamma assigiinngisitaartunut 
(ass. qalipaatinut, iserfigisanut akitsuutit, telemut aamma paasissutissanut atukkat) atukkat 
qanoq amerlatiginersut.

7. Tunumut tunngatillugu paasissutissat siuarsimatinniarlugit suli najukkani serverit 
unnuaanerani nutarterneqarnerannik ingerlatsisoqartaqqullugu. Taamaaliornikkut sulisut 
innuttaasunik 



8. pitsaanerusumik sullissisinnaanerannut piffissamik atuisinnaaqqullugit.

Aningaasatigut sulisoqarnikkullu naliliinerit
Taamaattumik Deloitte naliliivoq, 2016-imut aamma 2017-imut missingersuutit 
piviusorsiunngitsumik appasippallaamik missingersuusiarineqarsimasut. 

2018-imut aamma ukiunut missingersuusiorfiusunut missingersuutit 38 mio. kr.-it missaanniipput. 
Deloitte naliliivoq, 2018-imi 15 mio. kr.-inik amerlassusilimmik ilassutitut aningaasaliissutinik 
pisariaqartitsisoqassasoq  2017-imi atukkanik ikilisaanissamut tunngatillugu suliniutinik 
malunnaatilinnik ingerlatsisoqanngippat. 

Inatsisitigut tunngavissaq allakkallu tunngaviusumik uppernarsaatitallit
Kommunit aqunneqarnerannut inatsik.

Ingerlariaqqinnissaq 
Siunnersuutigineqartut ingerlateqqinneqassasut

Aningaasaqarnermut Allatseqarfimmit oqaaseqaatit
Soqanngilaq

Siusinnerusukkut aalajagiineq
Kommunalbestyrelsip aalajagiinera juunip 13.-iani 2017:
Taaneqartut avataatigut immikkut IT-mi kukkunersiuisoqarnissaa kissaatigineqarpoq.

Aningaasaqarnermut Inuussutissarsiornermullu Ataatsimiititap aalajangernera 19. septembari 
2018-imeersoq: 
Aningaasaqarnermut Inuussutissarsiornermullu Ataatsimiititap 19. septembari 2018-imi 
ataatsimiinnermini inassuteqaatit akuersissutigai imalu oqaasertalerlugit, Kommuneqarfik 
Sermersuumut atuuttussamik qarasaasiaqarneq pillugu politikkiliortoqassasoq, taannalu 
novembarip qaammataani naammassineqassasoq naatsorsuutigineqarpoq, susassaqarfinni 
arlalinni atuineq missingersuutillu ersarissarneqassapput, qarasaasiaqarnermut suliniutit tamarmik 
sanaartornermut missingersuutinut ilanngunneqassapput, kiisalu immikkut 15 mio. koruuninik 
aningaasaliisoqassasoq akuersissutigineqarput suliarlu inaarutaasumik 
akuersissutigineqarnissaanut Kommunalbestyrelsimut ingerlateqqillugu.  

Innuttaasunik peqataatitsineq/attaveqaqatigiinneq
Soqanngilaq

Ingerlatsivinniit allaniit oqaaseqaatigineqartut 
Oqaaseqaammik aallertoqanngilaq

Ilanngussaq/Ilanngussat
1. Kukkunersiuineq



Punkt 04C: Nuummi Najukkami Ataatsimiititaliap ilaasortaanik akuersineq

Beslutning

Nadia Olsen (D) suliami matumani suliamut attuumassuteqarpallaarpoq, suliallu oqaluuserineqarnerani inimit
qimagulluni.

Innersuussutigineqartoq akuersissutigineqarpoq

Oqaaseq ”sinniisut" ilanngunneqassaaq.

Bilag

Vedtægt Lokaludvalg 2018 - KAL.pdf

Forretningsorden KAL.pdf

Medlemmer og suppleantliste til Nuuk Lokaludvalg KAL.docx



Nuummi Najukkami Ataatsimiititaliap ilaasortaanik akuersineq 

Aalajangiiffigisassaq
J. nr.:00 00 00-A30-2-18
Suliffeqarfimmut Kiffartuussivik - kommunaldirektøri Lars Møller-Sørensen / LMS

Suliassamik eqikkaaneq
Nuummi Najukkami Ataatsimiititaliortoqarnissaa aggustip 28-ianni 2018 Kommunalbestyrelsimit 
akuersissutigineqarpoq. Aamma 2018-imut aningaasaliissuteqartoqarnissaa Kommunalbestyrelsip 
akuersissutigaa (oktobari-decembari).

Ataasinngorneq 17. septembari 2018 Katuami innuttaasunit qinersinikkut najukkami 
ataatsimiititaliamut ilaasortat qulit qinerneqarput.

Malittarisassat naapertorlugu Najukkami Ataatsimiititaliami ilaasortat nutaat sinniisussallu 
akuersissutigisassanngorlugit saqqummiunneqarput.

Aningaasaqarnermut Inuussutissarsiornermullu Ataatsimiititap 2018-imi augustarip ulluisa 14-ianni 
ataatsimiinnermini suliaq akuersissutigivaa Kommunalbestyrelsimullu inaarutaasumik 
akuersissutigisassanngorlugu ingerlatseqqillugu.

Inassuteqaat
Suliffeqarfimmut Kiffartuussiviup Aningaasaqarnermut Inuussutissarsiornermullu Ataatsimiititamut 
inassuteqaatigaa:

- Suliaq Kommunalbestyrelsimit inaarutaasumik akuersissutigineqassasoq naleq. ilanngussaq 
3.

Suliassamik saqqummiussineq 
Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 
naapertorlugu Nuummi najukkamik ataatsimiititaliamik pilersitsisoqassaaq.

Oqartussaaqataanerup annertusarneqarnissaa taavalu innuttaasut kommunimilu qinikkat 
oqartussallu akornanni najukkami attuumassuteqartunik apeqqutinut tunngatillugu ammasumik 
oqaloqatigiittoqarnissaa najukkami ataatsimiititaliap siunertarivaa.

Nuummi Najukkami Ataatsimiititaliortoqarnissaa aggustip 28-ianni 2018 Kommunalbestyrelsimit 
akuersissutigineqarpoq. Aamma 2018-imut aningaasaliissuteqartoqarnissaa Kommunalbestyrelsip 
akuersissutigaa 2018 (oktobari-decembari).

Ataasinngorneq 17. septembari 2018 Katuami innuttaasunit qinersinikkut najukkami 
ataatsimiititaliamut ilaasortat qulit qinerneqarput. Qinigassanngortittut ukiunut pingasunut 
qinerneqarput, 2018-imilu oktobarip qiteqqunneraniit najukkami ataatsimiititaliami suliassat 
aallartissavaat.

Aningaasaqarnermut Inuussutissarsiornermullu Ataatsimiititap ulloq 19. septembarimi 
ataatsimiinnerani najukkami ataatsimiititaliami ilaasortat nutaat sinniisuilu 
saqqummiunneqassapput. 

Aaqqiissutissatut siunnersuut – suliatigut naliliineq 
Najukkami Ataatsimiititaliami ilaasortanik qinersineq
Ulloq 17. septembarimi qinersineq ileqqoreqqusami § 4, imm. 3-mi qinersinermut periuseq 
naapertorlugu ingerlanneqarpoq. Qinersineq innuttaasunik ataatsimiititsinermi pivoq, tassanilu 
takkuttut tamarmik, 16-inik ukioqalereersut, illoqarfiimmi aalajangersimasumik najugallit, 



qinersisinnaatitaapput. Innuttaasut tamarmik immikkut qinigassanngortittut marluk qinernissaannut 
marloriarlutik qinersitinneqassapput. Taasineq, allakkatigut, isertortumik ingerlanneqarpoq.

§ 4, imm. 10 naapertorlugu qinigassanngortittut najukkami ataatsimiititaliami ilaasortatut 
Aningaasaqarnermut Inuussutissarsiornermullu Ataatsimiititamut aamma kommunalbestyrelsimut 
inassutigineqartut, taasinerit amerlassusii aamma illoqarfiup immikkoortortaani Nuussuarmi, 
Qinngutsinni Nuummilu illoqarfiup qeqqani najugaat naapertorlugit toqqarneqarput. Illoqarfiup 
immikkoortuineersut immikkut marluk amerlanernik qinerneqarpata, najukkami ataatsimiititaliamut 
arfinillit ilaasortassatut qinerneqaqqaassapput. Ilaasortanngortussat sisamat qinigassanngortittut 
sinnerisa akornanni qinerneqarnerpaajusut toqqarneqassapput. Illoqarfiup immikkoortuinit tamanit 
immikkut marluk iluatsinngippata, qinigassanngortittut akornanni taaneqarnerpaat 
toqqarneqassapput.

Aningaasaliissutinik aqutsineq atuinerlu
Kommuneqarfik Sermersuumi najukkami ataatsimiititaliat malittarisassaanni § 2, imm. 3 
naapertorlugu, najukkami ataatsimiititalianut ukiumoortumik aningaasaliissutit 
atorneqartarnissaannut akisussaaffik Kommunalbestyrelsimit ataatsimiititalianut tunniunneqarpoq. 
Taamaattorli Najukkami Ataatsimiititaliap ataqatigiissarnerata immikkut aaqqissuunnera 
siunertaanut pitsaassusaanullu qulakkeerneqaqqaassaaq taavalu ukiup siulia naatinnagu 
Aningaasaqarnermut Inuussutissarsiornermullu Ataatsimiititamit 
akuersissutigineqaqqaartussaalluni. 
Najukkani inuiaqatigiit taakkulu sumiiffii, kulturikkut oqartussaaqataanikkullu periarfissaat 
attatiinnarumallugit ineriartortikkumallugillu sulinermi aningaasaliissutit atorneqarnissaat sumiiffinni 
innuttaasut, peqatigiiffiit, kommunimi qinikkat oqartussallu suleqatigiinnerisigut pissaaq. 

Piffissaaleqineq pissutigalugu Najukkami Ataatsimiititaliap 2018-imi aningaasanik atuinissaanut 
tunngasoq Aningaasaqarnermut Inuussutissarsiornermullu Ataatsimiititamit 
akuersissutigineqarsinnaanngilaq. Taamaattumik Suliffeqarfimmut Kiffartuussiviup 
allaffeqarfimmut/Qinikkanut Allatseqarfimmut 2018-imut aningaasaliissutinik, najoqqutassat 
iluanniippata, atuisinnaanermut piginnaatitsissummik akuersissuteqarnissaq innersuussutigaa. 

Aningaasaqarnikkut sulisoqarnikkullu naliliinerit 
Nuummi najukkami ataatsimiititaliaq 2018-imi oktobarimi inissitsiternissaa naatsorsuutigineqarpoq, 
taamaattumillu najukkamut ataatsimiititaliamut 2018-imi qaammatini pingasuni (oktobarimiit 
decembarimut) 1.125.000 koruuninik aningaasartuuteqartoqassaaq. 

Ukiumoortumik aningaasartuutaasartussat 4.225.000 koruunit 2019-imut missingersuusiornissamut 
ilaatinneqassapput. 

Inatsisitigut tunngavissaq allakkallu tunngaviusumik uppernarsaatitallit 
Kommunit aqunneqarnerat pillugu Inatsisartut inatsisaat nr. 29, 17. november 2017-imeersumi 
kapitali 4, § 32.
Kommuneqarfik Sermersuumi najukkani ataatsimiititaliat pillugit ileqqoreqqusat
Kommuneqarfik Sermersuumi najukkani ataatsimiititaliat suleriaasiat

Ingerlariaqqinnissaq
Najukkami Ataatsimiititaliaq 2018-imi oktobarip qiteqqunnerani inissitsiterluni ataatsimiissaaq, 
tassa ilaasortat qulit kommunalbestyrelsimit akuerineqarneraniit kingusinnerpaamik ullut 21-t 
qaangiutsinnagit.
Ileqqoreqqusat, suleriaaseq kiisalu suliat qanoq suliarineqartarneri pillugit ilaasortanut nutaanut 
saqqummiunneqassapput.

Aningaasaqarnermut Allatseqarfimmit oqaaseqaatit



Aningaasaqarnermut Allatseqarfimmit oqaaseqaatinik pissarsiniartoqanngilaq, tassani 2018-imut 
aningaasaliissutit akuersissutigineqareermata, 2019-imullu aningaasaliissutissat 2019-imut 
missingersuutissatut siunnersuutinut ilaatinneqassapput.

Siusinnerusukkut aalajangerneq
Aningaasaqarnermut Inuussutissarsiornermullu Ataatsimiititap aalajangernera 19. septembari 
2018-imeersoq: 
Inassuteqaatit akuersissutigineqarput. 

Innuttaasunik peqataatitsineq/attaveqaqatigiinneq
Nuummi Najukkami Ataatsimiititaliamut qinersinissaq kommunip nittartagaatigut, Facebookikkut, 
radiukkut aallakaatitassiatigut, allagartalersuinikkut, ilinniarfeqarfinnut, siulersuisunut, 
peqatigiiffinnut illoqarfimmilu inuussutissarsiortunut allakkatigut attaveqarnikkut 
nalunaarutigineqarpoq. Tassunga atatillugu innuttaasunut paasissutissiilluni ataatsimiisitsisoqarpoq 
kiisalu borgmesteri, kommunalbestyrelsimi ilaasortallu ilanngullutik qinersinissamik 
saqqummiussisimapput, ilaatigut allakkanik agguaassinikkut aammalu innuttaasut 
ataatsimiisinneqarnerannut peqataanikkut.

Ingerlatsivinnit allanit oqaaseqaatit
Attuumassuteqanngilaq. 

Ilanngussaq
1. Kommuneqarfik Sermersuumi najukkani ataatsimiititaliat pillugit ileqqoreqqusat 
2. Kommuneqarfik Sermersuumi najukkani ataatsimiititaliat suleriaasiat 
3. Qinersisartut allassimaffiat/-inernerit (ataatsimiinnermini agguaanneqassapput)



Punkt 04D: Ornittagaq Kutsaddarmi siulersuisunut ilaasortamik qinersineq

Beslutning

Innersuussutigineqartoq akuersissutigineqarpoq

Aqqa innersuussummi iluarsineqassaaq, imaalillugu:

Karola Pike Hammeken



Ornittagaq Kutsaddarmi siulersuisunut ilaasortamik qinersineq

Aalajangiiffigisassaq
J.nr: 01 04 49
Suliffeqarfimmut Kiffartuussivik - kommunaldirektøri Lars Møller-Sørensen / LMS

Suliassamik eqikkaaneq
Kommunalbestyrelsip 2 maaji 2017 inissitsiterluni ataatsimiinneranut atatillugu 
aningaasaateqarfinni siulersuisoqarfinnilu siulersuisuni ilaasortanik sinniisussanillu nutaanik 
Kommunalbestyrelse qinersivoq.

Ornittagaq Kutsaddarmi siulittaasunut qinerneqarsimasoq Charlotte Píke, siulittaasunit 
tunuarnissaminik nalunaaruteqarpoq, kommunalbestyrelsimi Malene Lynge paarlakkamiuk, 
pisortatullu sulinissamini siulersuisuni piffissaqassannginnami. 
Taamaammat Kommunalbestyrelse siulersuisuni ilaasortamik nutaamik qinersisussaavoq.  

Kommunit aqunneqarnerat pillugu Inatsisartut inatsisaanni nr 22, 18. november 2012-imeersumi § 
31, imm 1 naapertorlugu Ataatsimiititalianut, isumalioqatigiissitanut, siulersuisunut 
taamaaqataannullu kommunalbestyrelsip aalajangersakkat allat naapertorlugit 
sinniisoqarfigisassaanut ilaasortat kommunalbestyrelsip qinissavai. 

Aningaasaqarnermut Inuussutissarsiornermullu Ataatsimiititap 2018-imi septembarip ulluisa 19-
ianni ataatsimiinnermini Kutsadda siulersuisuini Karola Pikep ilaasortanngornissaa siunnersuutigaa 
suliarlu Kommunalbestyrelsimut inaarutaasumik akuersissutigisassanngorlugu ingerlateqqillugu.

Inassuteqaat
Aningaasaqarnermut Inuussutissarsiornermullu Ataatsimiititap Kommunalbestyrelsimut 
inassuteqaatigaa:

- Karola Pikep Kutsadda siulersuisuinut ilaasortanngussasoq Aningaasaqarnermut 
Inuussutissarsiornermullu Ataatsimiititap inassuteqaataa akuersissutigineqassasoq

Suliassamik saqqummiussineq 
Kommunalbestyrelsip 2 maaji 2017 inissitsiterluni ataatsimiinneranut atatillugu 
aningaasaateqarfinni siulersuisoqarfinnilu siulersuisuni ilaasortanik sinniisussanillu nutaanik 
Kommunalbestyrelse qinersivoq.

Ornittagaq Kutsaddarmi siulittaasutut qinerneqarsimasoq Charlotte Píke, siulittaasutut 
tunuarnissaminik nalunaaruteqarpoq, kommunalbestyrelsimi Malene Lynge paarlakkamiuk, 
pisortatullu sulinissamini siulersuisuni piffissaqannginnami. 
Taamaammat Kommunalbestyrelse siulersuisuni ilaasortamik nutaamik qinersisussaavoq.  

Kommunit aqunneqarnerat pillugu Inatsisartut inatsisaanni nr 22, 18 november 2012-imeersumi  § 
31, imm 1 naapertorlugu Ataatsimiititalianut, isumalioqatigiissitanut, siulersuisunut 
taamaaqataannullu kommunalbestyrelsip aalajangersakkat allat naapertorlugit 
sinniisoqarfigisassaanut ilaasortat kommunalbestyrelsip qinissavai. 

Inatsisitigut tunngavissaq allakkallu tunngaviusumik uppernarsaatitallit  
Kommunit aqunneqarnerat pillugu Inatsisartut inatsisaat nr. 22, 18. november 2012-meersumi § 
31, imm. 1 
Aningaasaateqarfinnut suliffeqarfinnullu assigiinngitsunut ileqqoreqqusat aalajangersakkallu 



Ingerlariaqqinnissaq 
Kommunalbestyrelsip aalajangiinera suliassanngorlugu ingerlateqqinneqassaaq
Siusinnerusukkut aalajangerneq 
Kommunalbestyrelsip aalajangernera marlunngorneq maajip aappaaneersoq : 
Aningaasaateqarfinni suliffeqarfinnilu siulersuisuni ilaasortanik qinersineq makku tulleriillugit:

Kutsaddar: 
- Charlotte Píke Rolf Píke-lu (S) sinniisutut 

Siusinnerusukkut aalajangerneq
Aningaasaqarnermut Inuussutissarsiornermullu Ataatsimiititap aalajangernera 19. septembari 
2018-imeersoq: 
Inassuteqaatit akuersissutigineqarput. 

Aningaasaqarnermut Allatseqarfimmit oqaaseqaatit 
Suliffeqarfimmik Kiffartuussivimmit Aningaasaqarnermut Allatseqarfimmit naliliisoqarnissaa 
pisariaqarsorineqanngimmat oqaaseqartitsisoqanngilaq. 

Innuttaasunik peqataatitsineq/attaveqaqatigiinneq 
Soqanngilaq. 

Ingerlatsivinnit allanit oqaaseqaatit 
Soqanngilaq. 

Ilanngussaq 
Soqanngilaq.



Punkt 5: Taasariaqartut allat

Beslutning

Thiioq Knudsen(S), Eqqagassalerinermi biilinut tunngasumik. Pisoqaavallaarpoq, eqqaavilerisunullu peqqinnanngilaq,
biili tamarmi tippattarpoq. Tamanna naammaginanngilaq.



Punkt 6: Suliat matoqqasut



Punkt 06A: Lukket



Punkt 06B: Lukket



Punkt 7: Imaqarniliap akuerineqarnera

Beslutning

Imaqarniliaq akuerineqarpoq nal. 17.31

